
కేయూరబాహుచరిత్రము

చతుర్థాశ్వాసము


క. శ్రీవనితావాణీసత, తాహసితకృతవిలోచనాననపద్ముం

     డావిష్కృతసుస్థిరధ, ర్మావర్తనుఁ డెలమి గుండనామాత్యుఁ డిలన్.1

వ. భాగురాయణుఁడు మఱియునుం దనలోగిటినుండి నగరిలోపలి కరుగు రాజమంది

     రోద్యానంబుచక్కటి కటమున్న యాయతంబు సేసిన దృష్టితెరువు గలుగుట నం

     దుఁ బ్రవేశించి వసుధావల్లభు శయనగృహస్తంభకుడ్యంబులలోపల బయలైన యం

     త్రవిశేషంబులం గలయది యగుటయు నందలి యంత్రకీలంబులు దొలంగించు కది

     యించు వెరవును నన్నికేతనంబున ప్రవేశనిర్గమస్థానంబులను నందు సంచరించువి

     ధంబులును నంతకుమున్న మంత్రిముఖ్యునిచేత విన్నదియగుటం గళావతి తాను

     ను నక్కన్యకారత్నంబును నయ్యంత్రంబున నక్కుడ్యంబులోపల సొచ్చి యొకస్తం

     భంబునొద్దకుం జని యది కేయూరబాహుమహేశ్వరు నిద్రాగారం బగుటయు

     నంచు నిద్రించినవాఁ డతం డగుటయుఁ జెప్పి యేను నిన్ను స్తంభంబు పార్శ్వంబు

     వెలువరింప వెడలిపోయి యిన్నిలయంబులోపల నానరేంద్రమన్మథుండు మేలుకొ

     నునంతకు ననతిదూరంబున నుండి యతఁడు బోధంబుఁ బొంది ని న్నవలోకింప భ

     వదభీష్టంబు సిద్ధించుకొఱకు నీమనంబున నతనిం బ్రసవశరాసనుంగాఁ దలంచి నిన్ను

     రతీదేవిగా నిరూపించుకొని యఱుతనున్నయిత్తారహారంబు నమస్కృతవచనపూర్వ

     కంబు గాఁ దత్కంఠంబునం బెట్టి కరగ్రహణంబు సేయ నర్థించెనేనియు నీవు రత్న

     సుందరికి వెఱతు నని పలికి తప్పించుకొని యతిత్వరితగతి నేతెంచి యిచ్చటు సొ

     చ్చునది యని తెలియ నెఱిఁగించి యాసదనాభ్యంతరంబునం బొందునట్లుగా

     వెలువరించిన.
2

గీ. మెలపుమై నాతితోఁ బొలయలుక గూరి, కనుమొఱఁగి వచ్చి నిద్ర యేకతను చేయు

     చున్న ప్రద్యుమ్నుచాడ్పున నొప్పువాని, సుప్తుఁ గేయూరబాహుని జూచెఁ గన్య.
3

చ. వినుకలిమున్ను గీల్కొనినవేడుక చూపుల కర్థి చేయఁగాఁ

     గనుఁగొని యన్నరేంద్రవరకన్యక నిద్రితుఁ డైన భూపతిం

     గనుఁగవ ఱెస్ప వెట్టనివికాసము నెక్కుడువేడ్కుతోడ నె

		 ఈ పేజీలో చివరి మార్పు 13 అక్టోబరు 2021న 01:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

